
七里瀨

作者：謝靈運

本作品收錄於《昭明文選/卷26》

版本信息

羈心積秋晨，晨積展遊眺。

孤客傷逝湍，徒旅苦奔峭。

石淺水潺湲，日落山照耀。

荒林紛沃若，哀禽相叫嘯。

遭物悼遷斥，存期得要妙。

既稟上皇心，豈屑末代誚。

目睹嚴子瀨，想屬任公釣。

誰謂古今殊，異代可同調。

此東晉作品在全世界都属于公有领域，因为作者逝世已经超过100年，且作品于1931年1

月1日之前出版。

